
Türkiyə istehsalı olan hərbi 
texnikanın ixrac edildiyi ölkələr 
arasında Azərbaycan ilk üçlükdədir

Türkiyə İxracat Məclisinin 
(TİM) yaydığı məlumatda 
bildirilir ki, ölkənin müdafiə 
sənayesi sektorunun milli 
məhsulların satışından əldə et-
diyi gəlir 2018-ci ildə 2 milyard 
35 milyon 956 min, 2019-cu 
ildə isə 34,6 faiz artımla 2 mil-
yard 740 milyon 988 min dollar 
təşkil edib. Bu rəqəm o dövrdə 
ölkənin müdafiə və aerokosmik 
sənayesində ixrac rekordu kimi 
qeydə alınıb.

COVID-19 pandemiyasının 
təsiri ilə sektorun ixracat gəliri 
2020-ci ildə 16,8 faiz azalaraq 
2 milyard 279 milyon 27 min 
dollar təşkil etsə də, bu rəqəm 
cari ilin 11 ayında rekordu 
yeniləyərək 2 milyard 793 
milyon 974 min dollar olub.

TİM-in məlumatında bu ilin 
yanvar-noyabr ayları ərzində 
Türkiyənin milli hərbi texnikası-
nın ixrac edildiyi ilk 20 ölkənin 
adı sadalanır. Siyahıda sırala-
maya görə ABŞ, Azərbaycan, 

Qətər, Birləşmiş Ərəb 
Əmirlikləri, Almaniya, Ukrayna, 
Efiopiya, Mərakeş, Fransa, Tu-
nis, Banqladeş, Birləşmiş Kral-
lıq, Hindistan, Türkmənistan, 
Çin, Özbəkistan, Ruanda, 
Hollandiya, İordaniya və Kana-
da yer alır.

Qeyd edilən dövr ərzində 
əvvəlki illərdə olduğu kimi, 1 
milyard 32 milyon 615 min 

dolarla ABŞ ilk sıradadır. İkinci 
sırada isə Azərbaycan yer 
alır. Məlumata əsasən, bu 
ilin 11 ayı ərzində Türkiyədən 
Azərbaycana 192 milyon 126 
min dollarlıq ixracat həyata keçi-
rilib. Üçüncü sırada isə 180 mil-
yon 544 min dollar məbləğində 
ixracatla Qətər yer alır.

  “Xalq qəzeti”

Avropa ölkələri Əfqanıstanda  
ümumi diplomatik missiya aça bilər

Fransa və Avropa İttifaqının digər ölkələri 
Əfqanıstanda ümumi diplomatik missiyanın 
açılması barədə danışıqlar aparır.

Fransa prezidenti 
 Emmanuel Makron bildirib 
ki, bununla belə bu addım 
“Taliban” hərəkatının rəsmi 
hakmiyyət kimi tanınmasını 
nəzərdə tutmayacaq.

Ümumi diplomatik missiya 
müxtəlif Avropa ölkələrindən  
olan səfirlərin məkanı kimi 
çıxış edə bilər. Fransa 
prezidentinin sözlərinə görə, 
ümumi missiyanın açılması 
üçün əvvəlcə təhlükəsizliklə 
bağlı vacib məsələlər 
tənzimlənməlidir.

“Xalq qəzeti”

Son sutkada Azərbaycanda koronavirus 
infeksiyasına 1406 yoluxma faktı qeydə alınıb

Azərbaycanda yeni növ koronavirus (COVID-19) infeksiyasına son 
sutkada 1406 yoluxma faktı qeydə alınıb, 1787 nəfər müalicə olunaraq 
sağalıb.

Nazirlər Kabineti yanında Operativ 
Qərargahdan verilən məlumata görə, analiz 
nümunələri müsbət çıxan 18 nəfər vəfat edib.

İndiyədək ölkədə ümumilikdə 594 min 994 
nəfərin koronavirus infeksiyasına yoluxması 
faktı müəyyən edilib, onlardan 562 min 786 
nəfər müalicə olunaraq sağalıb, 7 min 947 

nəfər vəfat edib. Aktiv xəstə sayı 24 min 261 
nəfərdir. Son sutkada yeni yoluxma hallarının 
müəyyənləşdirilməsi ilə əlaqədar 12 min 869, 
bu günə qədər isə ümumilikdə 5 milyon 591 
min 270 test icra olunub.

“Xalq qəzeti”

Beynəlxalq Əlilliyi Olan Şəxslər Günü 
münasibətilə “Fərqliyik, bərabərik” 

inklüziv uşaq festivalı keçirilib
3 dekabr – Beynəlxalq 

Əlilliyi olan Şəxslər Günü 
münasibətilə “Fərqliyik, 
bərabərik” inklüziv uşaq 
festivalı keçirilib.

AZƏRTAC xəbər verir ki, “BP 
Azərbaycan” şirkətinin dəstəyi ilə “Regio-
nal İnkişaf” İctimai Birliyi tərəfindən icra 
olunan “Keyfiyyətli inklüziv təhsildən 
istifadə imkanlarının genişləndirilməsi” 
layihəsi çərçivəsində Heydər Əliyev 
Fondu, Təhsil Nazirliyi və “Regional İn-
kişaf” İctimai Birliyinin birgə təşkilatçılığı 
ilə təşkil olunan festivalın bədii hissəsində 1 və 
3 nömrəli Uşaq-Gənclər İnkişaf mərkəzlərinin, 
“Danceability” rəqs qrupunun, 11 saylı xüsusi 
təhsil məktəbinin, “Birgə və Sağlam” İctimai 
Birliyinin uşaqları proqramlarını təqdim ediblər.

Səhnə çıxışlarından sonra uşaqlar tematik 
pavilyonlarda əyləncəli inklüziv fəaliyyətlərə 
cəlb olunublar. Belə ki, İncəsənət və Sənətkarlıq 
üzrə İnklüziv Peşə Təlimi Mərkəzi, “Sevimli 
bala” Elm Mərkəzi, 1 və 3 nömrəli Uşaq-Gənclər 
İnkişaf mərkəzləri, “Kinderland” uşaq əyləncə 
mərkəzi, “Mumla Candles” incəsənət mərkəzi, 
Azərbaycan Stolüstü Tennis Federasiyası 
tərəfindən pavilyonlarda uşaqların maraqları-
na uyğun və dünyagörüşlərini genişləndirən 
müxtəlif fəaliyyətlər - teatr, stolüstü tennis, 
dulusçuluq və vitraj, rəssamlıq, kulinariya, eko-
dizayn, uşaq şəhərciyi, STEM və digər guşələr 
təqdim edib. Festival çərçivəsində, həmçinin 
əlilliyi olan və əlilliyi olmayan uşaqların iştirakı 
ilə müxtəlif əyləncəli və maarifləndirici proqram-
lar, əl işlərindən ibarət sərgi də təşkil olunub. 

Festival vasitəsilə inklüziv cəmiyyətin forma-

laşması üçün əlilliyi olan uşaqların inklüziv təhsil 
imkanlarının artırılması, eləcə də cəmiyyətin 
bərabərhüquqlu üzvləri olaraq əlilliyi olmayan 
həmyaşıdları ilə birgə bu cür fəaliyyətlərdə 
iştirakçılığının vacibliyi diqqətə çatdırılıb.

Qeyd edək ki, hər il dekabrın 3-ü dün-
yada Beynəlxalq Əlilliyi Olan Şəxslər Günü 
kimi qeyd edilir. Məqsəd ictimai həyatın bütün 
sahələrində əlillərin hüquqlarını qorumaq və ge-
niş ictimaiyyətin diqqətini onların problemlərinə 
yönəltməkdir.

Əlilliyi olan şəxslərin qayğı ilə əhatə olunma-
sı, onların sosial müdafiəsinin gücləndirilməsi, 
mənzil-məişət şəraitinin yaxşılaşdırılması 
Azərbaycan dövlətinin daim diqqətdə saxladığı 
məsələlərdəndir.

Əlilliyi olan şəxslərin cəmiyyətə in-
teqrasiyası, sağlamlıqlarının qorunması, 
bərabərhüquqlu təhsil imkanlarının yaradılması 
Heydər Əliyev Fondunun fəaliyyətinin mühüm 
istiqamətlərindən olduğundan, bu sahədə 
mütəmadi olaraq müxtəlif layihələr icra olunur.

Qarabağda bərpa və quruculuq  
işləri böyük uğurla başa çatacaq

30 illik erməni işğalından sonrakı dövr ərzində 
Qarabağda genişmiqyaslı bərpa-quruculuq işlərinin 
aparılması hər birimizin qəlbini fərəhləndirir. İşğaldan 

azad edilmiş ərazilərdə məsələlərin mərkəzləşdirilmiş qaydada 
həlli ilə bağlı Əlaqələndirmə Qərargahının bir illik fəaliyyətinə 
dair iclasda da qeyd olunduğu kimi, tarixi Zəfər sayəsində 
əldə etdiyimiz yeni dövrün reallıqları həm Böyük Qayıdışın 
başlanmasını sürətləndirir, həm də Azərbaycanı dünyaya əsl 
qurucu dövlət kimi tanıdır. 

Bu gün ölkəmizin siyasi və 
iqtisadi potensialı Qarabağda 
işğaldan azad edilmiş ərazilərin 
tam dirçəlişinə hədəflənmişdir. İşlər 
qurumlararası dəqiq koordinasiya 
ilə həyata keçirilir. Bölgənin ümu-
mi planının hazırlanması yekun 
mərhələdədir. Artıq Şuşa, Ağdam, 
Füzuli, Cəbrayıl şəhərlərinin baş 
planları təqdim olunub, digər 
şəhərlərdə də bu iş sürətlə davam 
etdirilir. Dövlətimizin başçısının 
iştirakı ilə Şuşa, Ağdam, Füzuli, 
Cəbrayıl rayonlarının ərazilərində 
salınacaq yaşayış binalarının 
təməli qoyulub. Ərazilərin çoxsahəli 
potensialına uyğun olaraq, bölgədə 
iqtisadi fəaliyyətin tezliklə bərpası 
diqqət mərkəzindədir. Konkret 
olaraq sənaye zonalarının, is-
tehsal sahələrinin yaradılması 
və fəaliyyətinin təşkili, həmçinin 
bölgəyə investisiyaların cəlb edilməsi 
istiqamətində addımlar atılıb. Ağdam 
Sənaye Parkının, “Araz Vadisi 
İqtisadi Zonası” Sənaye Parkının 
təməli qoyulub, buraya potensial re-
zident və investorların cəlb edilməsi 
istiqamətində sahibkarlarla və dövlət 
qurumları ilə müvafiq iş aparılıb.

Qarabağın kənd təsərrüfatında 
görülən işlər də ürəkaçandır. Artıq 
on minlərlə hektar ərazidə taxıl əkini 
üçün şumlama aparılıb, bitkiçiliyin, 
heyvandarlığın, arıçılığın inkişafının 
üstün istiqamətləri müəyyənləşdirilib. 

Avqust ayında Laçın və Kəlbəcərə 
səfər edən Prezident İlham Əliyevə 
orada arıçıların bal hədiyyə 
etmələrinin elə ətrafdakı dağlar 
boyda uca mənası vardı. Həmin 
məqamın şirinliyi Qarabağa gətirilən 
xoşbəxt həyatın müjdəçisidir. 

Füzuli Beynəlxalq Hava Li-
manının rekord müddətdə tikilib 
istifadəyə verilməsi, artıq Zəngilan 
Hava Limanının uçuş-eniş zolağın-
da ərazinin minalardan təmizlənib 
qurtarması, Laçın Hava Limanının 
isə yeri müəyyən edilməklə plan-
sxemlərin hazırla-nması və tikinti 
işlərinə başlanması üçün baza yara-
dılması Qarabağda yerin də, göyün 
də bütünlüklə rahat nəfəs almasının, 
orada havanın düşmən nəfəsindən 
tam təmizlənməsinin göstəricisidir. 

Ötən ilin noyabrında təməli qoyu-
lan “Zəfər Yolu”nun inşası 355 günə 
uğurla başa çatıb. Şanlı Ordumuz 
Şuşanı düşməndən azad edərkən 
məhz bu ərazidəki cığırlardan 
keçərək irəliləyib. Bu il noyabrın 7-də 
Şuşaya səfərə gələn Prezident İlham 
Əliyev və Birinci xanım Mehriban 
Əliyeva öncə Füzuli rayonunda bu 
yolun açılışında iştirak ediblər.

Qarabağın işğaldan azad edilmiş 
ərazilərində 15 fərqli layihə üzrə 
1400 kilometrdən artıq uzunluqda 
yolların, habelə telekommunikasiya 
şəbəkələrinin qurulması üzrə işlər də 
sürətlə davam edir. Bölgədə elekt-

rik enerjisi təminatı ilə bağlı ötən 
il ərzində lazımi avadanlıq quraş-
dırılıb, yarımstansiyalar yenidən 
qurulub və və bərpa edilib. Şuşa, 
Füzuli, Kəlbəcər, Cəbrayıl, Zəngilan, 
Qubadlıda yarımstansiyaların tikintisi 
qısa müddətdə başa çatdırılaraq 
istifadəyə verilib. Həmçinin işğaldan 
azad edilmiş ərazilərdə “Yaşıl enerji” 
zonasının tətbiq edilməsinə dair 
konsepsiya hazırlanıb. Qarabağa 
işıq çəkilməsi əsas həyat əlaməti, 
yaşayışın bərpası amilidir. 

Ötən bir ildə işğaldan azad 
edilmiş ərazilərdə mədəniyyət 
abidələrinin bərpası və turizm inf-
rastrukturunun yenidən qurulması 
istiqamətində mühüm işlər görü-
lüb. Oradakı bütün tarixi abidələrin 
qeydiyyata alinması yekunlaşıb. 
Şuşada “Xarıbülbül” və “Qarabağ” 
otelləri istifadəyə verilib. Preziden-
tin tapşırığı ilə Natəvanın, Üzeyir 
Hacıbəylinin, Bülbülün büstləri 
Şuşaya gətirilib. Görkəmli şair və 
dövlət xadimi Molla Pənah Vaqifin 
məqbərəsi, büstü, Natəvan bulağı, 
Bülbülün ev-muzeyi, Yuxarı Gövhər 
ağa məscidi qısa müddətdə bərpa 
edilib. Aşağı Gövhər ağa və Saatlı 

məscidlərinin, Mehmandarovların 
evinin bərpası davam etdirilir. Bir sıra 
şəhərlərdə yeni Zəfər muzeylərinin 
və memorial komplekslərin təməli 
qoyulub. Zəngilan rayonu ərazisində 
Bəsitçay Dövlət Təbiət Qoruğu-
nun fəaliyyətinin bərpa edilməsi 
istiqamətində işlərə başlanıb. 

“Böyük Qayıdış” çərçivəsində 
həyata keçirilən tədbirlər fasiləsiz 
minatəmizləmə fəaliyyəti ilə müşayiət 
olunur. İşğaldan azad olunmuş 
Qarabağda ötən bir il ərzində 20 
min hektara yaxın ərazi minalardan 
təmizlənib. Bir sözlə, çox tezliklə 
orada zərrə qədər də erməni faşiz-
minin izi qalmayacaq. Beləcə, dövlət 
rəhbərimizin dediyi kimi, döyüş 
meydanlarında əldə etdiyimiz tarixi 
Zəfər sülh və quruculuq qələbəsi ilə 
davam edir. 

Bugünlərdə möhtərəm dövlət 
başçımız Qarabağ iqtisadi rayonuna 
daxil olan azad ərazilərdə (Şuşa 
rayonu istisna olmaqla) Azərbaycan 
Respublikası Prezidentinin xüsu-
si nümayəndəsinin təyin edilməsi 
haqqında imzaladığı sərəncamla bir 
daha göstərdi ki, regional idarəetmə 
və icra məsələlərinə necə böyük 
önəm verir. Qazanılmış tarixi Zəfərin 
kökündə cənab İlham Əliyevin uzun 
illər ərzində böyük fədakarlıqla 
gördüyü çoxşaxəli işlər durduğu kimi, 
azad olunmuş ərazilərin dirçəldilməsi 
və bu yerlərə qayıdışın təmin 
edilməsi də dövlət başçısının böyük 
əzmkarlığı, qətiyyəti və güclü siyasi 
iradəsinə əsaslanır.

Ruslan HƏMİDOV, 
Lənkəran Dövlət Universiteti 

nəzdində Sosial və Aqrar-
Texnoloji Kollecinin direktoru, 

fəlsəfə doktoru, dosent 

Abşeron Milli Parkında “Ümumrespublika  
Yaşıllaşdırma Marafonu”nun yekun ağacəkmə aksiyası

AZƏRTAC xəbər verir ki, 
tədbirdə Azərbaycanın eko-
logiya və təbii sərvətlər naziri 
Muxtar Babayev, müdafiə 

sənayesi naziri, Azərbaycan 
Velosiped İdmanı Federa-
siyasının prezidenti Mədət 
Quliyev, həmçinin Birləşmiş 

Millətlər Təşkilatının, Avro-
pa İttifaqının və Beynəlxalq 
Miqrasiya Təşkilatının 
nümayəndələri, Böyük 
Britaniya, Belçika, Tacikis-
tan, Bolqarıstan, Yunanıstan 
və İsrailin Azərbaycandakı 
səfirləri və diplomatik kor-
pusun digər nümayəndələri 
iştirak ediblər.

Tədbir çərçivəsində 2021-
ci il “Yaşıl Marafon”nunun 1 
milyonuncu ağacı əkilib və 
bununla da ağacəkmə kam-
paniyası başa çatdırılıb.

Qeyd edək ki, “Yaşıl 
Marafon” kampaniyası 

çərçivəsində cari ilin yaz və 
payız mövsümlərində ölkə 
üzrə kütləvi ağacəkmə aksi-
yaları  keçirilib. IDEA İctimai 
Birliyi ilə Ekologiya və Təbii 
Sərvətlər Nazirliyinin birgə 
həyata keçirdikləri aksiyalar 
 zamanı iydə, şam, fıstıq, 
sərv, akasiya,  ağcaqayın, 
göyrüş, qoz, palıd, şabalıd, 
zeytun və sair yerli cinslərdən 
olmaqla müxtəlif ərazilərin 
torpaq-iqlim şəraitinə müvafiq 
qaydada ağaclar əkilib.

Ağacəkmə kampaniyası-
nın əsas məqsədi ölkəmizin 
yaşıllıq sahələrini artırmaq, 

ağac əkilməsini təşviq edərək 
ətraf mühitin mühafizəsinə 
və yaşıllıqların qorunması ilə 
bağlı maarifləndirməyə töhfə 
verməkdir.

Avropa İttifaqı tərəfindən 
maliyyələşdirilən “EU4Cli-
mate” regional layihəsinin 
məqsədi Paris Sazişinə 
uyğun olaraq tərəfdaş 
ölkələrdə iqlim dəyişmələri 
təsirlərinə dayanıqlı və 
aşağı emissiyalı hədəflərin 
qanunvericiliyə inteqrasiya-
sına və həyata keçirilməsinə 
dəstək göstərməkdir. Abşe-
ron Milli Parkında keçirilən 
veloyürüş, digər tədbirlərlə 
yanaşı, sözügedən layihə 
çərçivəsində ölkəmizdə təmiz 
nəqliyyatın təbliği və Avropa 
Nəqliyyat Həftəsinin (Euro-
pean Mobility Week) qeyd 
olunması məqsədilə təşkil 
edilib.

Qeyd edək ki, Abşeron 
Milli Parkında təşkil olunan 
ekoloji tədbir cari ilin noyabr 
ayında Qlazqoda keçirilmiş 
BMT-nin İqlim Dəyişmələri 
üzrə Çərçivə Konvensiyası 
Tərəfləri Konfransının 26-cı 
sessiyasında atmosferdə 
istixana qazı tullantılarının 
azaldılmasına dair qarşıya 
qoyulan hədəflər üzrə qlobal 
səylərə dəstək xarakteri 
daşıyır. Bu baxımdan IDEA 
İctimai Birliyi bütün dünyada 
Planetimizin mühafizəsi ilə 
bağlı kəskin mübarizənin 
aparıldığı bir vaxtda hər kəsi 
öz üzərinə düşən vəzifəni 
yerinə yetirməyə, ətraf mü-
hiti qorumağa, yaşıllıqların 
artırılmasına töhfə verməyə 
çağırır.

Son illər Türkiyənin müdafiə sənayesi sektorunun sürətli inkişafı, 
ölkənin terrorla mübarizədə və daxili təhlükəsizlik əməliyyatlarında 
istifadə etdiyi milli silahlar dünyada qardaş ölkədə istehsal olunan 
hərbi texnikaya marağı artırıb. Belə ki, cari ilin 11 ayında 2 milyard 793 
milyon 974 min ABŞ dolları məbləğində gəlirlə Türkiyənin müdafiə və 
aerokosmik sənayesi yeni ixrac rekorduna imza atıb.

Dekabrın 4-də Heydər Əliyev 
Fondunun vitse-prezidenti, IDEA İctimai 
Birliyinin təsisçisi və rəhbəri Leyla 
Əliyevanın iştirakı ilə Abşeron Milli 
Parkında  2021-ci il “Ümumrespublika 
Yaşıllaşdırma Marafonu”nun (“Yaşıl 
Marafon”) yekun ağacəkmə aksiyası və 
BMT İnkişaf Proqramının “EU4Climate” 
layihəsi çərçivəsində veloyürüş keçirilib.

